Atodiad 1:
                                          RHESTR TERMAU

ABA (Ffurf)

cynllun strwythurol sy’n cynnwys tri darn, gyda’r cyntaf a’r olaf yn union yr un peth (neu fwy neu lai felly. Adnabyddir hefyd fel Ffurf  Drydyddol.


Alaw
dilyniant o nodau sy’n cyfuno traw a rhythm er mwyn creu effaith gerddorol foddhaol; ar lafar gwlad, tôn neu diwn.

Alto
Llais benywaidd ag ystod isel neu lais plentyn cyffelyb

Ansawdd
yn cyfeirio at y modd y cyfunir gwahanol agweddau mewn darn, e.e. cyfuniadau gwahanol o offerynnau; neu nodweddion megis:alaw unigol; alaw + cyfeiliant rhythm; alaw + cyfeiliant cordiau; dwy alaw neu fwy wedi eu cyfuno

Arddull
modd gwahanredol mynegiant cerddorol cyfansoddwr neilltuol, grŵp o gyfansoddwyr, cyfnod, rhanbarth daearyddol, diwylliant ayb.

Bar
rhaniad mesurol: e.e. pan fo’r mesur yn ‘dri churiad mewn bar’ bydd pob bar yn cynnwys tri churiad gan gychwyn â’r cryfaf

Blues
math o gân araf , trist a ganwyd gan bobl dduon yr Amerig ac sy’n dyddio yn ôl i flynyddoedd cynnar y ganrif ddiwethaf.

Brawddegu
y modd y mae darn o gerddoriaeth wedi ei rannu i mewn i ddarnau byr rhyng-gysylltiedig. Mewn cân gellir penderfynu’r brawddegu yn ôl y mannau y cymerir anadl er mwyn mynegi’r geiriau yn ystyrlon.

Canoloesol
yn perthyn i’r Oesoedd Canol cyn c1450

Cerdd Dant
dull traddodiadol Cymreig, a gyfeirir ato hefyd fel ‘penillion’, lle cenir geiriau’r gerdd (fel cyfansoddiad ar y pryd yn wreiddiol) i ffitio i mewn gydag alaw a berfformir ar y delyn.


Cord
unrhyw gyd-swnio o nodau gwahanol, ond fel arfer fe’i defnyddir i gyfeirio at gyfuniadau o dri nodyn neu fwy.

1. Curiad
2. (= pwls) y curiad rheolaidd a gyflawnir gan ailadrodd gwerth nodyn neilltuol yn gyson – naill yn glywadwy neu’n ddealledig. Trefnir y curiad fel arfer mewn grwpiau (e.e. o 2,3 neu 4) trwy gyfrwng acenion sy’n digwydd yn rheolaidd (curiadau cryf) sy’n sefydlu mesur y darn,er enghraifft, mewn ymdeithgan, y curiad yw’r 1-2-3-4-1-2-3-4- rheolaidd a ailadroddir, y mae camau’r ymdaith (Ch-Dd-Ch-Dd) yn ffitio i mewn iddo.

3. holl raniadau’r bar, e.e. yn yr esiampl uchod dywedir bod 4 curiad ym mhob bar

Cyfansoddi
unrhyw ffurf o greu a datblygu syniadau cerddorol, gan gynnwys cyfansoddi ar y pryd a threfnu

Cyfansoddi ar y pryd
creu a datblygu syniadau cerddorol ar y pryd tra’n perfformio

Cyfeiliant
rhan neu rannau, offerynnol fel arfer, sy’n rhoi cymorth ac ategu’r brif alaw

Cyflymdra
cyflymdra’r pwls neu guriad darn (=tempo); weithiau hefyd, graddfa newid nodweddion eraill, e.e. cytgord.

Cyfwng
y pellter o ran traw rhwng dau nodyn a gydseinir neu a seinir un ar ôl y llall

Cytgord
y modd y mae nodau yn cael eu cydseinio

Cywair llon/mwyaf
defnyddio nodau o raddfa fwyaf, e.e. C fwyaf sy’n defnyddio y nodau gwyn yn unigar allweddfwrdd, mae G fwyaf yn cyflwyno un nodyn du, ayb.

Deinameg
graddfeydd o gryfder a thawelwch sŵn

Desgant
rhan ychwanegol a genir uwchben y brif alaw


Drôn
Nodau parhaus neu nodau a ailadroddir ag iddynt draw sefydlog


Dull doriaidd (dorian)

math o raddfa a ellir ei chynrychioli gan yr wyth nodyn gwyn o un D i’r nesaf ar allweddfwrdd

Elfennau 
Cydrannau sylfaenol cerddoriaeth: traw, parhad, ansawdd, deinameg, strwythur, cyflymdra, tawelwch; gall y rhain fod yn strwythurol (h.y. eu defnyddio fel ‘blociau adeiladu’) a / neu fynegiannol (yn rhoi naws benodol neu gymeriad mynegiannol i ddarn).

1. Ensemble
2. ansawdd cydganu/cydchwarae

3. grŵp o berfformwyr

Ffanffer
darn bywiog a chwaraeir fel arfer ar gyfer proclamasiwn neu fynediad; (chwaraewyd yn wreiddiol ar offerynnau pres)

Ffurf
Cynllun strwythurol ar gyfer darn o gerddoriaeth, e.e. ABA (trydyddol), rondo

Ffynhonnell sŵn
unrhyw wrthrych a ddefnyddir i gynhyrchu sŵn, e.e. y llais, rhannau eraill o’r corff, offerynnau, cyfrifiaduron, gwrthrychau a geir yn yr amgylchedd

Galw ac Ymateb
patrymau cwestiwn ac ateb sy’n deillio yn wreiddiol o gerddoriaeth yr Affrig

Geirio
eglurder y geiriau wrth ganu


Goslef

y cysyniad o chwarae/ganu mewn neu mas o diwn, h,y, cywirdeb traw.

Graddfa
cyfres o nodau sy’n symud i fyny neu i lawr yn eu trefn

Graddfa Bentatonig
graddfa sy’n cynnwys pum nodyn; yn gyffredinol, defnyddir y fersiwn a gynhyrchir trwy adael pedwerydd a seithfed nodyn y raddfa fwyaf (lon) allan (e.e. CDEGA); defnyddir fersiynau eraill e.e. EFABC yng ngherddoriaeth rai gwledydd y dwyrain pell

Gwerthuso
gwrando’n astud ar gerddoriaeth, ymateb iddo (e.e. trwy symud neu drafod), a gwneud gwerthusiadau.

Llun sŵn
cyfansoddiad cerddorol sy’n ceisio portreadu digwyddiad dramatig neu gyfres o ddigwyddiadau trwy gyfrwng sŵn.

Madrigal
rhan-gân sy’n deillio o’r unfed ganrif ar bymtheg

Meddalwedd dilyniannu
rhaglen gyfrifiadur sy’n caniatáu mewnbynnu a golygu data sy’n gysylltiedig â pherfformiad cerddorol.

Mesur
dilyniant rheolaidd o guriadau acennog a di-acen, e.e. un curiad acennog â dau guriad di-acen i ddilyn = amser triphlyg neu ‘dri churiad i’r bar’


Mewnoli
clywed cerddoriaeth ‘yn eich pen’

Modd
math o raddfa; yn null moddau cerddoriaeth gynnar, gellir ystyried moddau fel graddfeydd  nodau gwynion sy’n cychwyn ar nodau gwahanol ar allweddfwrdd, e.e. modd doriaidd (dorian) = D-D’; mae cyweiriau llon a lleddf (mwyaf a lleiaf) yn fathau o fodd

Moddol
yn ymwneud â modd

Nodiant
unrhyw fodd o ysgrifennu cerddoriaeth i lawr er mwyn ei gadw a’i ailberfformio: mae nodiant confensiynol yn defnyddio ‘dotiau’ ar linellau a bylchau; gall nodiant graffegol ddefnyddio amrywiaeth o symbolau

Offerynnau Taro
offerynnau sy’n cael eu taro, eu siglo neu eu crafu; offerynnau taro tiwniedig yw’r rhai hynny sydd naill â thraw sefydlog (e.e. bar cloch) neu draw a ellir ei newid (e.e. timpani) neu ystod o draw sefydlog (e.e. glockenspiel); offerynnau taro di-draw yw’r rhai hynny sydd heb unrhyw draw pendant (e.e. drwm, triongl, symbal)

Ostinato (lluosog: ostinati)

patrwm melodaidd neu rythmig a ailadroddir yn gyson

Parhad
term cyffredinol am bopeth sy’n gysylltiedig ag amseru mewn cerddoriaeth ac i hyd cymharol y nodau, gan gynnwys mesur a rhythm
Patrwm Cord
y modd y trefnir cordiau gwahanol, e.e. er mwyn cyfeilio cân

Perfformio

canu, neu chwarae offeryn, neu wneud synau cerddorol mewn dulliau eraill; defnyddir y term ar gyfer unrhyw sefyllfa yn amrywio o blentyn unigol yn clapio rhythm i gyngerdd ffurfiol ar raddfa fawr.

Pwls
Gweler Curiad 1

Rap
Cân lle ‘siantir’ y geiriau yn rhythmig yn erbyn patrwm cyfeiliant cyson


Reggae
math o gerddoriaeth, yn deillio o India’r Gorllewin, gyda mathau unigol o ganu, blaenoriaeth o “oddi-ar-y-curiad” a dull ailadrodd

Rhan‑gân
cân sy’n cynnwys nifer o ddarnau lleisiol annibynnol.

Rhythm
dosbarthiad y nodau mewn amser; tra bod mesur a churiad fel arfer yn gyson ac yn anghyfnewidiol, mae rhythmau fel arfer yn cynnwys amrywiaeth o nodau o wahanol hyd ac wedi eu siapio i mewn i batrymau

Rondo

ffurf gerddorol lle mae prif thema/adran yn dychwelyd yn gyson am yn ail â themâu/adrannau newydd e.e. A B A C A D A

Rownd
cân lle mae’r lleisiau yn cychwyn yn eu tro, gan orgyffwrdd â’i gilydd, i ganu yr un dôn drosodd a thro

Samba
dawns sy’n hanu o Frasil

Strwythur
y modd y mae darn wedi ei adeiladu a’i drefnu; brawddegu, patrwm, ailadrodd a gwrthgyferbyniad – gallant oll gyfrannu at y strwythur

Symbyliad 
rhywbeth sy’n tanio syniadau am gyfansoddiad; gall fod yn gerddorol – patrwm rhythmig neu felodaidd – neu all-gerddorol – e.e. llun neu gerdd

Synau wedi’u syntheseiddio
Synau a grëir mewn modd electronig, e.e. ‘lleisiau’ ar allweddell

Tabla
pâr o ddrymiau bychain Indiaid a chwaraeir gyda’r dwylo

Taro’r Corff (synau’r corff)

defnyddir rhannau o’r corff er mwyn cynhyrchu patrymau rhythmig a synau eraill (heb gynnwys canu, chwibanu a hymian), e.e. clapio dwylo, stampio traed, clicio tafodau

Tempo
Gweler Cyflymdra

Timbre
ansawdd y sŵn, e.e. sŵn unigryw offeryn arbennig a sŵn offeryn yn cael ei chwarae mewn modd neilltuol

Traw
y modd y canfyddir synau yn rhai ‘uchel’ neu ‘isel’ mewn perthynas â’i gilydd. Mae ystod traw yn dangos y nodau y gellir eu cynhyrchu gan offeryn neu lais neilltuol.

NB fel arfer disgrifir y saith nodyn gwyn yn cychwyn ar C ganol fel C D E F G A B ; a saith nesaf fel C’ D’ E’ F’ G’ A’ B’

Trefniadau
addasu darn o gerddoriaeth sy’n bodoli eisoes, e.e. gwneud darn lleisiol yn addas ar gyfer ei berfformio ar offeryn neilltuol; creu cyfeiliant newydd ar gyfer darn


Triad

cord tri nodyn yn cynnwys prif nodyn a’r trydydd a’r pumed nodyn uwch ei ben (gan rifo’r prif nodyn fel 1), e.e. C E G

Unsain

ar yr un draw, mae canu unsain yn golygu fod pawb yn canu’r un rhan

